
Янги Қозоғистонни бирга барпо этамиз!Я
Қадрли газетхон!

“Жанубий Қозоғистон” рўзно-
масига обунанинг йил бўйи давом 
этишини маълум қиламиз. 

Ҳиммат кўрсатаман, деган-
лар нафақадорлар, ногиронлар, 
кам таъминланган оилаларни 
газетага обуна қилишда ҳомий-
лик қилишлари мумкин.

Ягона мақсадимиз – газета-
нинг ададини ошириб, кейинги 
авлодга ёруғ юз билан етка-
зиш. Бунинг учун миллий ғурури 
юксак инсонлар сафини кен-
гайтириш лозим. Ана шу эзгу 
мақсад йўлида барчамиз бир 
тан, бир жон бўлиб, аҳилликда 
бирлашсак, нур устига аъло нур бўларди. Токи 
тарих, маданият, маърифатни улуғлаган халқимиз-
нинг зиёга чанқоқлиги барчага ибрат бўлсин.

 � Обуна–2024

НАШР КЎРСАТКИЧИ: 65466

6 ойга обуна баҳоси:
«Қазпошта» ҲЖ орқали – 

Туркистон вилояти бўйича – 3415,50 тенге;
Шимкент шаҳри бўйича – 3095,15 тенге.

(Давоми 2-3-бетларда).

ҚОЗОҒИСТОН ЖАҲОН 
ОММАВИЙ АХБОРОТ ВОСИТАЛАРИДА

Ўтган ҳафтада қатор жаҳон матбуот саҳифаларида 
Ҳукумат истеъфоси, янги Бош вазир тайинланиши ва 
Европа Иттифоқи билан алоқалар ҳақида мақолалар 
чоп этилди.

“THE TIME OF CENTRAL ASIA”: ҚОЗОҒИСТОНДА 
ТУБ ИСЛОҲОТЛАР ОЛИБ БОРИЛАЁТГАН ДАВРДА ҲУ-
КУМАТ ИСТЕЪФОГА ЧИҚДИ

“The time of Central Asia” ахборот агентлиги Қозоғистон 
ҳукумати истеъфога чиқиши ҳақида мақола чоп этди.

«Истеъфонинг аниқ сабаби ошкор этилмаган бўлса-
да, бу Қозоғистондаги сиёсатнинг қатъийлигини кўрсата-
ди», дейилади мақолада.

Мақолада “Евроосиё мониторинги” эксперт тадқиқот 
маркази директори Алибек Тажибаевнинг фикри ўрин 
олган.

– Қозоғистонда ва умуман олганда, ҳокимият алмаши-
нуви инқирозли ҳодиса сифатида қабул қилинади, аммо 
бу сафар сабаб инқироз эмас. Иқтисодий ва сиёсий ва-
зият ўзгармоқда. Бинобарин, Алихан Смаилов раҳбарли-
гида икки йилдан ортиқ ишлаган ушбу Ҳукумат ўз олдига 
қўйилган асосий вазифаларни бажарди, дейиш мумкин. 
Унинг асосий мақсади чуқур ислоҳотлар, референдум 
ўтказиш, демократлаштириш дастагини ишга тушириш 
ва “Халқ овозини тингловчи давлат” концепциясини 
амалга ошириш эди, – деди Алибек Тажибаев “Тhe time 
of Central Asia” агентлигига берган мусоҳабасида.

“DEUTSCHE WELLE (DW)”: ҚОЗОҒИСТОН ҲУКУМА-
ТИ ИСТЕЪФОГА ЧИҚДИ

Германиянинг “Deutsche Welle” ахборот агентлиги ҳам 
Президент Қасим-Жўмарт Тўқаев Ҳукумат истеъфосини 
қабул қилганини маълум қилди.

“Қозоғистон Бош вазири Алихан Смаилов бошчилиги-
даги ҳукумат истеъфога чиқди”, дейилади “DW” мақола-
сида.

Агентликнинг ёзишича, Президент Қасим-Жўмарт Тў-
қаев шундай қарор қабул қилиб, Бош вазир ўринбосари 
Роман Склярни Ҳукумат раҳбари вазифасини бажарувчи 
этиб тайинлаган.

“Қозоғистон Республикаси Ҳукумати аъзолари Ҳуку-
матнинг янги таркиби тасдиқлангунга қадар ўз вазифа-
ларини бажаришда давом этади”, деб ёзади “Deutsche 
Welle” ахборот агентлиги Қозоғистон Президентининг 
фармонига таяниб.

Агентликнинг маълумотларига кўра, Қасим-Жўмарт 
Тўқаев муқаддам хорижий сармояларни жалб қилиш бў-
йича ислоҳотлар ўтказишга чақирган.

“BLOOMBERG”: ҚАСИМ-ЖЎМАРТ ТЎҚАЕВ ПРЕЗИ-
ДЕНТ МАЪМУРИЯТИ РАҲБАРИНИ ЯНГИ БОШ ВАЗИР 
ЭТИБ ТАЙИНЛАДИ

“Bloomberg” агентлиги хабарига кўра, Қозоғистон 
Президенти собиқ Ҳукумати истеъфога чиққанидан сўнг 
Президент Маъмурияти раҳбари Ўлжас Бектеновни Бош 
вазир лавозимига тайинлаган.

“Президент Қ. Тўқаев Парламент томонидан қўллаб-
қувватланди ва Бош вазирни тайинлаш тўғрисидаги 
фармонни имзолади”, дейилади мақолада.

“EUREPORTER”: ҚОЗОҒИСТОН ВА ЕВРОПА ИТТИ-
ФОҚИ ДИПЛОМАТИК МУНОСАБАТЛАРНИНГ 31 ЙИЛЛИ-
ГИНИ НИШОНЛАМОҚДА

“Eureporter”: агентлигининг хабар беришича, Қозоғис-
тон ва Европа Иттифоқи ўртасида дипломатик муноса-
батлар ўрнатилганига 31 йил бўлди.

“Тарихга назар ташлайдиган бўлсак, ушбу қисқа вақт 
ичида томонлар стратегик шериклик соҳасини, жумла-
дан, сиёсий, савдо-иқтисодий, сармоявий ва маданий-
гуманитар соҳаларни сезиларли даражада кенгайтирди, 
шунингдек, “Марказий Осиё – Европа Иттифоқи” минта-
қалараро мулоқот доирасидаги ҳамкорликни чуқурлаш-
тирди”,  дейилади мақолада.

Нашрнинг ёзишича, Қозоғистон Республикаси Пре-
зиденти Қасим-Жўмарт Тўқаев ва Европа Кенгаши Пре-
зиденти Шарль Мишелнинг Марказий Осиё давлатлари 
раҳбарлари ва Президентларининг учрашувлари Европа 
Кенгаши ва БМТнинг Иқлим ўзгариши бўйича 28-конвен-
цияси анжумани Астана ва Брюссель ўртасидаги сиёсий 
мулоқотни сезиларли даражада мустаҳкамлади.

Қозоғистон матбуот агентликлари
 маълумотлари асосида.

– Дархан Амангелдиули, жорий йилнинг 
асосий янгиликларидан бири Туркистон 
шаҳри Туркий оламнинг сайёҳлик пой-
тахти этиб белгиланиши бўлди. Умуман, 
бу борада вилоятда қандай лойиҳалар 
амалга оширилиб, қандай ишлар олиб бо-
рилмоқда?

 – Туркистон – туркий оламнинг маънавий 
пойтахти. Унинг тарихи бир неча минг йил-
ликларга бориб тақалади. Бу шаҳар қадим 
замонлардан буён европалик саёҳатчиларга 
маълум. Ипак йўли бўйлаб йирик савдо мар-
казларидан бири сифатида ривожланганини 
биламиз.

Туркий оламнинг мутафаккири, буюк усто-
зи Хожа Аҳмад Яссавий Туркистонда яшаган. 
У юртни эзгуликка даъват этиб, ўз таълимо-
тини дунёнинг кўплаб мамлакатларига ёйди.

Хожа Аҳмад Яссавий мақбараси дунёдаги 
энг яхши меъморий асарлардан биридир. 
Шаҳримизга ҳар йили туркий давлатлар ва 
хориждан минглаб сайёҳлар келади. Тари-
хига қизиқади. Шу боис, Туркистон ҳар бир 
туркий давлат учун муҳим шаҳардир.

Иккинчидан, Туркистон бир неча асрлар 
давомида Қозоқ хонлигининг пойтахти бўл-
ган. Тарихимиздаги асосий ва аҳамиятли 
қарорлар шу ерда қабул қилинган. Туркистон-
да 21 қозоқ хони, 8 султон, 23 бий, элликдан 
ортиқ қаҳрамон дафн этилган. Туркистон – 
Евроосиё гавҳари.

Умуман олганда, Туркистон вилоятининг 
ҳар бир туман ва шаҳрининг ўзига хос тари-
хи мавжуд. Агар уни ўргансангиз, қадимги 
замонларга чуқур кириб борасиз. Бу тарихи 
улуғ минтақада етакчи бўлиш мен учун юксак 
масъулиятдир. Минтақани тараққий эттириш, 
Президент Қасим-Жўмарт Тўқаев топшириқ-
лари ва дастурларни амалга ошириш учун 
бор куч – ғайратимни ишга соламан.

Туркистон вилояти ташкил топганига 5 
йилдан ошди. Туркистон шаҳрига вилоят 
маркази мақоми берилди. Ўтган 5 йил мобай-
нида вилоятда жуда кўп муҳим лойиҳалар 
амалга оширилди. 250дан зиёд бинолар-

барпо этилди. Уй-жой бинолари, маданият, 
спорт, таълим, тиббиёт, инфратузилма ин-
шоотлари юрт фаровонлигига хизмат қилиб 
келмоқда.

Улар орасида халқаро андазаларга мос 
спорт мажмуалари барпо этилди. “Туркистон 
Арена” ўйингоҳи, Халқаро теннис маркази, 
“Муз саройи”, “Олимпия маркази” спорт маж-
муаси ва бошқа бинолар фойдаланишга топ-
ширилди. Буларнинг барчаси Туркистоннинг 
спорт салоҳиятини оширди. Вилоят маркази-
да Туркий давлатлар универсиадаси, қозоқ 
кураши бўйича Осиё кубоги, республика 
мажмуавий спорт ўйинлари, халқаро мусо-
бақалар ташкил этилди. Биз йирик халқаро 
мусобақаларни ўтказишга тайёрмиз.

Давлат раҳбари Қасим – Жўмарт Тўқаев-
нинг топшириғига биноан Туркистонга алоҳи-
да мақом бериш тадбирлари юритилмоқда. 
Ўтган йили Туркий давлатлар ташкилотига 
аъзо давлатлар сайёҳлик шўъбаси раҳбар-
ларининг йиғилиши ўтган эди. Шу тадбирда 
Туркистонни 2024 йилда Туркий оламнинг 
сайёҳлик пойтахти деб эълон қилиш таклифи 
қўллаб – қувватланди. Мазкур қарор туркий-
забон давлатлар ўртасида туризм йўналиши-
даги алоқаларни мустаҳкамлашга алоҳида 
туртки берди.

ҚР Ҳукумати томонидан шаҳарнинг савдо 
– иқтисодий алоқаларини мустаҳкамлаш ва 
туризмни ҳар томонлама ривожлантиришга 
алоҳида эътибор қаратилмоқда. Шу мақсад-
да Туркистон халқаро аэропорти орқали хал-
қаро парвозлар йўлга қўйилиши жуда муҳим.

Айни пайтда Туркистон халқаро аэропорти 
3та халқаро йўналиш Истанбул, Ал-Қувайт, 
Абу-Дабига ва 7та ички йўналишларга Аста-
на, Алмати, Ақтов, Ақтўбе, Ўрал, Қарағанди, 
Қўстанай шаҳарларига хизмат кўрсатади.

Таъкидлаш жоизки, хорижий авиакомпа-
ниялар билан олиб борилган музокаралари 
натижасида 2024 йил 16 январда Туркистон 
– Абу-Даби ҳаво йўналиши очилган эди. Бун-
дай ҳаво йўлларининг очилиши, парвозлар-
нинг йўлга қўйилиши Туркистон минтақаси-
нинг хорижий давлатлар билан савдо – иқти-

содий алоқаларини мустаҳкамлаб, туризмни 
ривожлантиришга ижобий таъсир кўрсатади.

Яқин келажакда бир қанча халқаро ва 
республика ичидаги ҳаво қатновларини очиш 
режаланган. Шу билан бирга, юк ташиш ҳаж-
мини ошириш асосий мақсадлардан бири 
ҳисобланади. 2023 йилда аэропортнинг йў-
ловчилар оқими 360 минг йўловчини ташкил 
этди. Жорий йил охирига қадар йўловчилар 
оқимини 450 минг нафарга етказиш режа-
лаштирилган.

Туркистон вилоятидаги тарихий – маъри-
фий туризмдан ташқари, тиббий ва экологик 
туризм йўналиши билан танишишга таклиф 
қиламиз.

– Туркистон мамлакатимиз мустақил-
ликка эришгандан буён ташкил этилган 
дастлабки вилоятлардан бири. Вилоят 
марказида барпо этилаётган барча ин-
шоотлар эндиликда ўзига хос меъморий 
қиёфага эга. Яқин келажакда яна қандай 
меъморий бинолар барпо этилади?

– Туркистон кун сайин ўзгариб бормоқда. 
Баланд бинолар дизайни ўзига хос, қозоқи 
услубда қурилган. Эски шаҳар ҳудуди ма-
даний – маънавий марказга айланди. Ин-
шоотлар ЮНЕСКО билан келишилган ҳолда 
қурилади. Янги шаҳарнинг маъмурий-тад-
биркорлик марказида эса 20 қаватли бинолар 
ҳам барпо этилди. 

Мамлакатнинг маънавий маркази – Турон 
элининг пойтахти ҳисобланган қадимий ва 
муқаддас Туркистон шаҳри вилоят маркази 
сифатида шаклланди. Янги шаҳарда кўплаб 
уй – жойлар қурилиб, кўчиб келувчилар со-
ни йилдан-йилга ортиб бормоқда. Масалан, 
2018 йилда Туркистон шаҳри аҳолиси 165 
минг 400 нафарни ташкил этган бўлса, ҳозир 
220 мингдан зиёд. Аҳоли сони ортиб боргани 
сари маиший ҳаётга доир кўплаб масалалар 
юзага келиши табиий, яъни ўсиш бор жойда 
долзарб масалалар ҳам бўлади. Шу боис бу 
масалаларни ўз вақтида ҳал этиш вилоят ва 
шаҳар раҳбарларининг асосий вазифаси ҳи-
собланади.

Ушбу янги таълим даргоҳи би-
носининг зарурлигини мутасад-
ди ташкилотлар олдида асослаб 
берган собиқ директор Рўзибой 

Юсупов, ота-оналар қўмитаси 
раиси Олимжон Исетов, фаол 
обуначи Олимжон Абдиев, ви-
лоят ва шаҳар маслаҳатининг  

собиқ депутатлари Рахим Та-
нирбергенов, Умбет Жусипбаев, 
Таскул Маҳмудова, жамоат таш-
килоти раҳбари Жонтемир Али-
мов, ҚР “Дўстлик” ҳамжамия-
ти раиси Икромжон Ҳошимжонов 
каби инсонларнинг ушбу эзгу иш-
да ҳиссалари салмоқли.                                  

“Жанубий Қозоғистон” газе-
таси таҳририяти шаҳар, вилоят 
миқёсидаги анжуманларда ушбу 
масалани такрор-такрор кўтариб, 
пировардида ижобий ҳал этилди.      

“Ақнур строй” МЧБ бинони за-
монавий тарзда сифатли барпо 
этди. Шаҳар ҳокими ўринбоса-
ри Мекенхан Қирқбаев, вилоят 

ва шаҳар таълим бўлимлари 
раҳбарлари Ғалимжан Жума-
шев, Ўразкул Қўлдасовалар би-
лан рамзий тасмани қирқиб, ус-
тозу меҳмонларни ичкарига чор-
лади. 

Ўтган асрнинг 90-йилларида 
ушбу даргоҳга раҳбарлик чоғи-
да мактабга Амир Темур номи 
берилишига камарбаста бўлган 
директор Азимжон Ҳожимуро-
довнинг руҳи шод бўлсин.

Ш. МАДАЛИЕВ.
Тасвирда: мактабнинг янги 

ўқув биноси.
Муаллиф суратга олган .

МАКТАБНИНГ  ЯНГИ  БИНОСИ 
ФОЙДАЛАНИШГА  ТОПШИРИЛДИ 

Доимий обуначимиз Рўзимат Камолов так-
лифи билан Туркистон шаҳридаги Амир Темур 
номли мактаб янги биносининг очилишида иш-
тирок этдик. Мактаб 300 ўринли, уч қаватли ўқув 
биносида спортзал ва ошхоналари мавжуд.   

АСОСИЙ ЙЎНАЛИШИ
Туркистон вилояти Қозоғис-

тоннинг жадал ривожланаётган 
вилоятларидан биридир. Ту-
ризм ва тадбиркорлик, қишлоқ 
хўжалиги соҳаларида кўплаб 
муҳим янгиликлар мавжуд. Шу-
нингдек, вилоятда ишлаб чиқа-
риш соҳасида ҳам янги лойиҳа-
лар амалга оширила бошланди. 
Бу орада вилоят маркази Тур-
кистон шаҳри қурилиш майдо-
нига айланди. Бироқ ўсиш бор 
жойда долзарб масалалар ёнма 
– ён бориши аниқ. Ичимли сув 
ва оқар сув, пахта нархи, Кен-
таудаги иссиқлик электр стан-
цияси иши маҳаллий аҳолини 
ташвишга солмоқда. Халқни 
ўйлантираётган бошқа маса-
лаларни ҳал этишнинг бориши 
ва келгусида ҳудудда амалга 
ошириладиган лойиҳалар ҳақи-
да Туркистон вилояти ҳокими 
Дархан Сатибалди Kazinform 
мухбирига мусоҳаба берди.

ҚР Президенти Евроосиё тараққиёт банки бошқаруви раиси Николай Подгузовни қабул қилди.

Сиёсат ва иқтисодиёт

(Давоми. Боши 1-бетда).

Ўтган вақт мобайнида шаҳар ҳаёти, 
шаҳар аҳолиси ва меҳмонларининг 
тарих, туризм, маданий меросга муно-
сабати сезиларли даражада ўзгарди. 
Туркистоннинг гуллаб-яшнашига иш-
тиёқмандлар сафи кенгайди.

Туркистон – туркий оламнинг сайёҳ-
лик пойтахтига айланиши муносабати 
билан жорий йилда қатор иншоотлар 
фойдаланишга топширилади. Бугунги 
кунда вилоят марказида “Туркий олам 
маркази”, “Дўстлик уйи”, “Ҳунарманд-
лар маркази”, “Хилват” маънавият 
маркази, ер ости масжиди, “Кўргазма 
маркази”, “Шарқ бозори”, сунъий кўл 
ва 5000 кишига мўлжалланган марка-
зий масжид қурилиши давом этмоқда. 
Айни пайтда Бекзат Саттарханов но-
мидаги спорт мажмуаси, янги турар 
– жой бинолари барпо этилмоқда. Таъ-
лим ва тиббиёт муассасалари қурили-
ши ҳам бошланмоқда.

– Тажрибангиздан келиб чиққан 
ҳолда айтингчи, Туркистон вилояти-
ни давлатдан қўшимча маблағ олув-
чи минтақалар қаторидан чиқариш 
мумкинми? Бу йўналишда қандай 
лойиҳаларни таклиф қиласиз ва 
амалга оширасиз? Бугунги кунда 

ҳокимлар олдида турган долзарб 
масалалардан бири – бу минтақага 
сармоя жалб этишдир. Шу муноса-
бат билан туман ҳокимлари ва соҳа-
га масъул мутахассислар Хитойда 
бўлиб, ўзаро тажриба алмашди. 
Натижа қандай бўлди? Умуман, яқин 
йилларда қандай йирик сармоявий 
лойиҳалар амалга оширилади?

– Жуда ўринли савол. Ишлаб чи-
қаришни ривожлантирмай, аҳоли 
даромадини ошириш мумкин эмас. 
Қўшимча даромад манбаларини кў-
пайтириш, қайта ишлаш саноатини 
ривожлантириш, сармоя жалб этиш, 
солиқ манбаларини топиш, завод-
фабрикалар очишга устувор аҳамият 
қаратяпмиз. Минтақавий сармоявий 
штаб ишламоқда. Унинг мажлисида 
сармоядорлар билан бевосита иш 

юритамиз ва уларнинг лойиҳаларини 
қўллаб-қувватлаймиз.

Сармоя жалб этиш мақсадида 
вакилларимиз хорижий давлатларга 
бориб келди. Бу изланишлар ўз сама-
расини бермоқда.

Ўтган йил якунлари бўйича вилоят 
иқтисодиётига 972 миллиард тенге 
(хусусий сармоялар 705,1 миллиард 
тенге, бюджет маблағлари 266,9 мил-
лиард тенге) йўналтирилиб, ўтган 
даврга нисбатан 126,1 фоизга ўсди. 
Юксалиш бўйича вилоят мамлакатда 
кучли учликка киради. Ҳукумат томо-
нидан тасдиқланган режа (908,2 млрд. 
тенге) ортиғи билан уддаланди.

Шунингдек, бевосита хорижий сар-
моялар ҳажми 492,0 миллион АҚШ 

долларини (2023 йил III чорак) таш-
кил этиб, йиллик режа (451 миллион 
АҚШ доллари) 9 ойда ортиғи билан 
бажарилди. 2024 йил учун асосий 
капитал кўрсаткичи 1 триллион 133,8 
миллиард тенге этиб белгиланди. Биз 
ушбу режани ҳам амалга оширамиз.

Ўтган йили Туркистон вилоятида 
умумий қиймати 126,9 миллиард тенге 
бўлган 56та сармоявий лойиҳа ишга 
туширилди. 2024-2027 йилларда амал-
га ошириладиган умумий қиймати 3,3 
триллион тенгелик 173та сармоявий 
лойиҳанинг тўпланмаси шакллан-
тирилди. Улар қишлоқ хўжалиги, 
машинасозлик, таълим ва соғликни 
сақлаш, саноат ва қурилиш, туризм ва 
энергетика соҳаларини қонуний таъ-
минлайди.

Ўтган йили ишга туширилган ло-
йиҳалар қаторида Ўтрор туманидаги 
қуёш электр станцияси, Сайрам ту-
манида тагликлар ва кунгабоқар ёғи 
ишлаб чиқариш, Ўрдабаси туманида 
алюминий буюмлар ишлаб чиқариш, 
Арис шаҳрида ПВХ гранула ишлаб чи-
қариш ва бошқа лойиҳаларни алоҳида 
қайд этиш мумкин.

Бултур 100га яқин хорижий ҳамда 
маҳаллий компаниялар билан учра-
шув ва музокаралар ўтказилди. Тад-
биркорлар билан Хитой, Ўзбекистон 
ва Австралияга хизмат сафарлари 
ташкил этилди. Натижада янги лойи-
ҳаларни амалга ошириш ва мавжуд 
заводларни кенгайтиришга қарийб 1 
триллион тенге сармоя жалб этилади.

Жорий йилда мазкур тажрибадан 
фойдаланиб, минтақавий делегация-
нинг Туркия, Россия, Хитой, Ўзбекис-
тон, Эрон ва Вьетнамга хизмат сафар-
ларини уюштириш режалаштирилган. 
Биз ишлаб чиқариш саноатига устувор 
аҳамият қаратамиз. 

Саноат ишлаб чиқаришини ривож-
лантиришда умумий қиймати 30,2 
миллиард тенгелик 20та сармоявий 
лойиҳани ишга туширдик. Лойиҳалар 
доирасида пахтани қайта ишлаш, 
нефтни қайта ишлаш, қурилиш мате-
риаллари ишлаб чиқариш, сут ва сут 
маҳсулотларини қайта ишлаш, кол-
баса, парранда гўшти ва тухум етиш-
тириш, тикувчилик фабрикаси, елим 
буюмлар ишлаб чиқариш корхоналари 
мавжуд.

Жорий йилда саноат ишлаб чиқари-
шида умумий қиймати 19,5 миллиард 
тенге бўлган 12та сармоявий лойиҳани 
амалга ошириш режалаштирилган. 
Сармоявий лойиҳаларни қўллаб-
қувватлаш ва тадбиркорлик субъект-
ларига молиявий ёрдам кўрсатишда 
асосий талабимиз вилоят аҳолисини 
янги иш ўринлари билан таъминлаш-
дан иборат.

Ўтган йил якунларига кўра, кичик ва 
ўрта бизнес шўъбаларида 45 441 одам 
иш билан таъминланди.

Бугунги кунда тадбиркорлик соҳа-
сида машғул бўлганлар 292 минг 620 
нафарни ташкил этади. Вилоятимиз 
бандлик даражаси бўйича бошқа мин-
тақалар орасида иккинчи ўринда.

Хитойнинг бу борадаги ишларидан 
тажриба орттириш мақсадида ўтган 
йили барча туман ва шаҳар ҳокимла-
ри, тадбиркорлар иштирокида хизмат 
сафарлари ташкил этилди. Унда ту-
ман ва шаҳар раҳбарлари Шандон, 
Урумчи, Шинжон, Хнан, Иу, Ляочин, 
Ляоцин каби вилоят ва шаҳарлардаги 
ишлаб чиқариш корхоналари билан 
танишди.

Бугунги кунда Хитой Халқ Респуб-
ликаси билан 9та қўшма сармоявий 
лойиҳа пухталанди ва амалга оши-

рилмоқда. Ушбу сармоявий лойиҳалар 
ҳисобидан вилоят иқтисодиётига қа-
рийб 1,2 трлн. тенге сармоя жалб этиш 
режалаштирилган.

Хусусан, Туркистон шаҳридаги ме-
бель фабрикаси учун 2,3 миллиард 
тенгега асбоб-ускуналар харид қилин-
ди. Айни пайтда лойиҳа ишга туши-
рилган. Туркистон шаҳрида пайпоқ иш-
лаб чиқариш заводи ишга туширилди.

Хитой компанияси Чордара ва Ке-
лес туманларида умумий қиймати 45 
млрд. тенгелик чигитни қайта ишлаш 
ва саралаш, полиэтилен плёнкалар 
ишлаб чиқариш, томчилатиб суғо-
риш ускуналари ва қишлоқ хўжалиги 
техникаси ишлаб чиқариш заводини 
барпо этиш ниятида. Айни пайтда ер 
масаласини ҳал қилиш борасида иш 
юритилмоқда.

Арис шаҳрида умумий қиймати 4,7 
миллиард тенгелик алюминий радиа-
торлар заводи қуриш режалашти-
рилмоқда. Ҳозирда сармоядор Хитой 
компанияси билан музокаралар юри-
тилмоқда.

Туркистон вилоятида пахта ва тў-
қимачилик соҳасида 75та завод ва 
фабрика очиш режалаштирилган. Си-
фатли маҳсулот ишлаб чиқарадиган 
75та корхона очиш, пахта етиштириш-
дан бошлаб 9та кластер ташкил этиш 
режалаштирилган. 40 мингдан ортиқ 
иш ўрни яратиш, пахта толасини қайта 
ишлаш ҳажмини 100 фоизга етказиш 
режалаштирилган. Шунингдек, пахта-
дан газлама, мой, кийим-кечак ва бош-

қа маҳсулотлар ишлаб чиқариш ҳам 
кўзда тутилган.

Вилоятнинг ўзига хос даромадини 
ошириш учун янги иш ўринлари яра-
тиш зарур. Айни пайтда пахта класте-
рини ривожлантириш муҳим аҳамият-
га эга. Бу соҳада йирик завод очмоқчи 
бўлган фуқароларни қўллаб-қувват-
лашга тайёрмиз. Иккинчидан, пахта 
етиштиришда сувни тежаш техноло-
гиясини имкон қадар такомиллашти-
риш зарур. Умуман пахтачилик катта 
ўрганиш ва изланишни талаб қилади. 
Вилоят ҳокимлиги пахта кластерини 
ривожлантириш учун шароит яратади. 
Бу борада режаларимиз бисёр.

– Ичимли сув минтақадаги асосий 
масалалардан бири. Вилоятда ҳа-
нузгача ариқдан сув ичадиган қиш-
лоқлар бор. Бу масала қачон тўлиқ 
ҳал бўлади?

– Бугунги кунда вилоятдаги 832 аҳо-
ли манзилидан (7та шаҳар, 732та қиш-
лоқ) 739таси обиҳаёт билан таминлан-
ган. Улардан шаҳарларда – 99,8 фоиз, 
қишлоқларда – 97 фоиз.

2024 йилда 47та иншоотни қуриш 
учун бюджетдан 13,3 миллиард тенге 
ажратилди. Уларнинг 37таси жорий 
йилда қуриб битказилади. Натижада, 
24та аҳоли яшаш манзили ичимли сув 
билан таъминланади, 13та қишлоқда 
сув қувурлари янгиланади.

Давлат раҳбари Қасим-Жўмарт 
Тўқаев Қозоғистон халқига йўллаган 
Мактубида мамлакатда ўнлаб йиллар 
давомида йирик маблағ ажратилгани-
га қарамай, ичимли сув масаласи ҳа-
нузгача ҳал этилмаганини таъкидлаб, 
Ҳукуматга минтақаларни ривожланти-
риш миллий лойиҳаси доирасида беш 
йилда аҳолини 100 фоиз тоза ичимли 
сув билан таъминлаш вазифасини 
берган эди.

Минтақа аҳолисини ичимли сув 
билан таъминлаш мақсадида “2023 
– 2025 йилларга мўлжалланган Тур-
кистон вилоятини ичимли сув билан 
таъминлаш чора-тадбирлари режаси” 
тасдиқланган.

Режага мувофиқ, вилоятдаги 93та 
аҳоли манзилини (53,3 минг нафар 
аҳоли) ичимли сув билан таъминлаш 
кўзда тутилган.

– Сув масаласига тўхталсак. 
Шунингдек, обикор деҳқончилик 
ҳақида ҳам айтиб ўтсангиз. Ёз бўйи 
деҳқонларнинг асосий муаммосига 
айланаётган сувни қандай тартибга 
солиш мумкин?

– Маълумки, Туркистон вилояти 
қишлоқ хўжалиги соҳасида респуб-
ликада алоҳида ўрин тутади. Қишлоқ 
хўжалиги маҳсулотларининг 13,3 фои-
зи вилоятимиз улушига тўғри келади. 
Вилоят иқлим ва ишчи кучи жиҳатидан 
республикада энг қулай минтақа ҳи-
собланади. Вилоятда 81,3 минг қишлоқ 
хўжалиги тузилмаси (республиканинг 

30 фоизи) ишлаб турибди. 2023 йил 
якунига кўра, умумий ишлаб чиқариш 
ҳажми 1 триллион 159,0 миллиард 
тенгега етди. Кейинги 5 йилда маҳсу-
лот ишлаб чиқариш ҳажми 2,1 баробар 
ўсди.

Шунингдек, соҳанинг сармоявий 
жозибадорлиги йил сайин ортмоқда. 
5 йилда 1 миллиард АҚШ доллари 
миқдорида хусусий сармоялар жалб 
этилиб, қайта ишлаш корхоналари, за-
монавий сутчилик фермалари, йирик 
бўрдоқичилик майдонлари, иссиқхона 
мажмуалари, интенсив деҳқончилик 
ва сув тежовчи технологиялар жорий 
этилмоқда.

Натижада қишлоқ хўжалиги маҳсу-

лотларининг экспорт салоҳияти ошиб 
бормоқда. 2023 йилда 384,6 миллион 
АҚШ долларига (1054,6 минг тонна) 
қишлоқ хўжалиги маҳсулотлари экс-
порт қилинган эди. 

Бугунги кунда вилоят қишлоқ хўжа-
лигининг асосий долзарб муаммола-
ри сув тақчиллиги, пахта нархининг 
ўзгарувчанлигидир. Вилоятда қишлоқ 
хўжалиги экин майдонларининг кўла-
ми 870,0 минг гектарни, шу жумладан, 
обикор майдонлар 552,0 минг гектарни 
ташкил этади. Йиллик сув оқимининг 
зарур миқдори 4,4 миллиард м3ни таш-
кил қилади. Сув сарфини камайтириш 
борасида замонавий технологияларни 
жорий этиш, сув ҳавзаларини тиклаш 
ва янгиларини барпо этиш ишлари 
олиб борилмоқда.

Бугунги кунда 32,3 минг га майдон-
да сув тежовчи технологиялар жорий 
этилди.

Баҳорги ёмғир ва тошқин сувлари-
дан самарали фойдаланиш мақсади-
да “Боралдай” (45 миллион куб.метр) 
ва “Байдибек ота” (68 миллион куб.
метр) сув ҳавзаларини қуриш лойиҳа-
лари ишлаб чиқилган.

Бу Байдибек, Ўрдабаси, Ўтрор, 
Саврон туманлари ва Туркистон шаҳ-
ридаги 67 минг гектар экинзорни суғо-
риш муаммосини ҳал қилиш имконини 
беради.

 “Байдибек ота” сув омборида қури-
лиш ишлари учун 2023 йилда вилоят 
бюджетидан 680 млн. тенге ажратил-
ди. 2024 йили республика бюджетидан 
маблағ ажратилди.

Трансчегаравий ирмоқлар ва ма-
гистрал каналларга қарамлик туфайли 

минтақадаги асосий оқар сув тақчил-
лиги Мақтаарал ва Жетисай туманла-
рида бўй кўрсатмоқда.

“Дўстлик” магистрал канали орқали 
140 минг гектар суғориладиган май-
донга зарур сув миқдори йил сайин 
30-35 фоизга камайиб бормоқда.

Шу муносабат билан, Ўрта Осиё-
нинг давлатлараро мувофиқлашти-
рувчи сув хўжалиги комиссиясининг 
Ҳукумат даражасидаги йиғилишида 
тасдиқланган жадвалга кўра, сувнинг 
чиқарилиш миқдори назоратга олина-
ди.

– Ўтган йил якунларига кўра, ви-
лоят қишлоқ хўжалиги маҳсулотла-

ри етиштириш бўйича республикада 
биринчи ўринни эгаллади. Албатта, 
бу, энг аввало, деҳқонларнинг ма-
шаққатли меҳнати самараси, деб 
биламиз. Иккинчидан, давлат томо-
нидан қўллаб-қувватланаётганлиги 
ҳам ўз самарасини бериши аниқ. 
Бироқ, бу соҳада ҳали ҳал этилма-
ган масалалар кўп. Улардан бири 
пахтакорларга тегишли. Бу вазият-
ни тартибга солишнинг йўли қандай 
ёки муқобил имкониятдан фойдала-
насизми?

– Туркистон – республикадаги ягона 
пахта етиштириладиган вилоятдир. 
Пахтачиликка ихтисослашган деҳқон 
хўжаликларида 25 минг агротузилма 
мавжуд, уларда 70 мингга яқин одам 
меҳнат қилади.

2022 йилдан бошлаб жаҳондаги 
геосиёсий шароит туфайли логисти-
ка тармоқларининг издан чиқиши ва 
транспорт харажатларининг ошиши 
хорижий компанияларнинг (трейдер-
ларнинг) Қозоғистон пахта бозорига 
қизиқишини пасайтирди. Бу пахта 
нархининг пасайишига олиб келди. Бу 
борада, биринчи навбатда, пахтани 
юқори даромадли экинларга алмашти-
риш ишлари олиб борилди.

2023 йилда пахта ҳосили 15 минг 
гектарга қисқарди, экин майдони 111 
минг 400 гектарни ташкил этди. Бу 
умумий майдоннинг 13 фоизидир. Ҳо-
силдорлик 27 центнер, 318 минг тонна 
пахта териб олинди. Унинг ўрнини 
донбоп маккажўхори, дуккакли ва чор-
вачилик учун зарур ем-хашак экинла-
ри эгаллади.

Жорий йилда пахта экинлари май-

дони 6,4 минг гектарга қисқартирилиб, 
105 минг гектарни ташкил этади.

Вилоятда пахтачиликни ривожлан-
тириш ва пахта-тўқимачилик класте-
рини 2027 йилгача қўллаб-қувватлаш 
бўйича ҳудудий йўл харитаси тасдиқ-
ланди. Улар: экинчиликни ранг-баранг-
лаштириш, уруғлик билан таъминлаш, 
янги технологияларни жорий этиш, 
пахта кластерини яратиш.

Йўл харитасига кўра, вилоятда 75 
та корхона ва завод қурилиши ҳисо-
бига 9та кластер ташкил этиш кўзда 
тутилган. Лойиҳа тўлиқ амалга ошири-
лиши давомида 41900та янги иш ўрни 
яратилади, келгусида пахта нархининг 

экспортга боғлиқлиги бутунлай бар-
тараф этилади. Бугунги кунда умумий 
қиймати 121,6 млрд. тенгега тенг 6та 
сармоявий лойиҳани амалга ошириш 
вазифаси қўйилди. Улар Мақтаарал, 
Жетисай, Чордара туманлари ва Арис 
шаҳрида амалга оширилади.

– Туркистон вилояти аҳоли сони 
бўйича ҳам, болалар сони бўйича 
ҳам ҚРда етакчи. Вилоятдаги уч 
сменали ва хароба мактаблар маса-
ласи қандай ҳал этилмоқда?

– 2023 йил 14 ноябрда Қозоғистон 
аҳолиси сони 20 миллионга етиб, 
тарихий воқеа қайд этилди. 20 мил-
лионинчи чақалоқдан бири Туркистон 
вилоятининг Жетисай туманида туғил-
ган. Бу – биз учун фахр.

Туркистон вилояти – мамлакатдаги 
туғилиш энг кўп минтақа ҳисобланади. 
2022 йилда вилоятда 57 минг 429 на-
фар бола туғилган.

Жорий йил бошидан буён вилояти-
мизда 46 минг нафарга яқин чақалоқ 
дунёга келди.

Давлатимиз раҳбари таълим сифа-
тини ошириш мамлакатнинг асосий 
мақсади эканини таъкидлади. Шунинг-
дек, болаларнинг билим олиши учун 
қулай шарт-шароит яратиш вазифаси-
ни қўйди. Аҳоли зич жойлашган, туғи-
лиш суръати юқори бўлган Туркистон 
вилоятида янги ўқув йилида 53 222 на-
фар бола 1-синфга борди, 11-синфни 
эса 29422 нафар ўқувчи тамомлайди.

Вилоятдаги 1029та мактаб (908та 
давлат, 121та нодавлат), 519 минг 
ўқувчи таълим олади. Минтақада 
туғилиш юқорилиги туфайли 35 минг 
ўрин етишмайди. 4та хароба, 5та уч 
сменали, 11та уч сменага ўтиш хавфи 
мавжуд мактаб фаолият юритмоқда. 
Бу масалани ҳал қилиш учун 4 йўна-
лишда ишлаяпмиз.

Биринчидан, бюджет маблағлари 
ҳисобидан 34та мактаб (лойиҳа қув-
вати – 8250 ўрин) қурилиши давом 
этмоқда. Жорий йилда 20та мактабни 
фойдаланишга топшириш режалаш-
тирилган. Бугунги кунга қадар 6та мак-
таб фойдаланишга топширилди.

Иккинчидан, Президентимиз ташаб-
буси билан ташкил этилган “Таълим 
инфратузилмасини қўллаб-қувватлаш 
жамғармаси” ҳисобидан 9та мактаб 

(лойиҳа қуввати – 6650 ўрин) қурил-
моқда.

Учинчидан, “Қулай мактаб” лойиҳа-
си доирасида 3 йил ичида 63та мактаб 
(лойиҳа қуввати 49 минг ўрин) барпо 
этилади. Жорий йилда 29та мактаб 
қурилиши бошланган, келгуси йили 
битказилади. Қолган 34та мактаб 2025 
йилда топширилиши режалаштирил-
ган.

Тўртинчидан, хусусий сармоялар 
ҳисобидан 17та мактаб (лойиҳавий 
қуввати 5000 ўрин) қурилди.

Президентимиз топшириғига му-
вофиқ, 1-4-синф ўқувчиларини бепул 
иссиқ овқат билан таъминлаш, умум-
таълим мактаблари хавфсизлигини 
таъминлаш масалалари тўлиқ ҳал 
этилди.

– Сиз тез-тез минтақани оралаб, 
одамлар билан мулоқотда бўласиз. 
Жамоатчилик қабулини ўтказасиз. 
Минтақадаги долзарб масалалар 
қандай? Аҳоли томонидан билди-
рилаётган масалалар ва таклифлар 
ижроси қандай?

– Вилоятда барча даражадаги ҳо-
кимларнинг иш режаси тасдиқланган. 
Улар орасида халқ билан учрашиш му-
ҳим талаб ҳисобланади. Вилоятдаги 
барча туман ва шаҳарларга мунтазам 
ташриф буюриб, шахсий қабуллар, 
“Очиқ эшиклар куни”ни ташкил этаман. 
Очиқлик, адолатлилик, амалий муло-
қот мен учун жуда муҳим.

Қозоғистон Республикаси Прези-
дентининг “Ҳокимларнинг халқ билан 
учрашувларини ўтказиш тўғрисида”ги 
қарори ижроси доирасида 2023 йилда 
тасдиқланган жадвалга мувофиқ бар-
ча туман ва шаҳарларда аҳоли билан 
жами 34та учрашув ўтказилди.

Аҳоли томонидан билдирилган 
таклиф, фикр-мулоҳазаларни ҳаётга 
татбиқ этиш юзасидан барча туман ва 
шаҳарлар бўйича чора-тадбирлар ре-
жалари тасдиқланди.

– Китоб ўқиб, спорт билан шуғул-
ланаётганингиздан хабардормиз. 
Астанадаги китоб дўконида бўл-
ганингиз ижтимоий тармоқларда 

ҳам намойиш этилди. Қандай китоб 
ўқишни ёқтирасиз? Спортга вақт 
ажратиш учун нима қилиш керак, 
маслаҳат бериб ўтсангиз...

– Китоб ўқиш – инсоннинг тафакку-
рини ривожлантиради, руҳига қувват 
бағишлайди. Ўйлайманки, маънавия-
ти бой, маданиятли инсон ҳеч қачон 
жамиятга, давлатга хиёнат қилмайди. 
Қайси касб эгаси бўлмасин, маънавия-
ти бой бўлса, Ватанга садоқат билан 
хизмат қилади. Биз болалигимиздан 
китоб ўқиб ўсганмиз. Ҳали ҳам имко-
ним бўлганда Қозоғистон ва жаҳон да-
ражасидаги янги, энг яхши китобларни 
ўқишга ҳаракат қиламан. Туркистон 
минтақаси аҳолиси китоб ўқишга қизи-
қади. Барча туман ва шаҳар ҳокимлик-
ларида кутубхона бурчаклари очилди. 
Яқинда Туркистон шаҳридаги марка-
зий бозорда ҳам кутубхона бурчаги 
очилди. Махсус бино ва кутубхоначи 
бор. Маънавият йўналишидаги ишлар 
давом этади. 

Спортга келсак, спорт бардамлик, 
саломатлик гаровидир. Шу боис спорт 
билан шуғулланиш ва машқ қилиш 
ҳамма учун фойдали. Энг муҳими –  
ният ва интизом даркор.

– Суҳбатингиз учун раҳмат!

                  Қайрат ЗАЙНИШЕВ.

Бу юрт ма: 
368. Навбатчи муҳаррир: Мунира САЪДУЛЛАЕВА.

газетаси таҳририяти» масъулияти чекланган биродарлиги.

� Мақола лар, эъ лон ва бил ди рув  лар да ги факт 
ҳам да да лил лар нинг тўғри ли ги учун му ал ли ф-
лар, рек ла ма ва эъ лон бе рув чи лар ма съул дир.
�  Фой да ла нил ма ган ма қола лар га ёз ма жа воб 

қай та рил май ди.

Қозоғистон Республикасида тар қа тилади.

Нашр кўрсат ки чи – 65466.

89-сонли «Қайнарбулоқ» умумтаълим 
мактабида бошланғич синфлар ҳафта-
лиги ўтди.

Уни бошланғич синф муаллимлари ўз-
гача қувонч ва мамнуният билан қарши 
олишди. Давр талабига мос кўргазмалар, 
интерфаол ўйинлар билан ҳафталикнинг 
очилиш маросимини ўтказиб, ҳамкасбла-
рининг эътиборини қозонишди. Топшириқ-
ларни юксак даражада уддалаган устоз-
мураббийлар олқишлару совға-саломлар 
билан тақдирланди, барчанинг кайфияти 
кўтарилиб, қувонч оғушида дарсга кириш-
ди. Яна бир бора бошланғич синф ўқитув-
чиларининг маҳоратига, тафаккурининг 
юксаклигига амин бўлдик. 

Илм – бебаҳо бойлик, уни эгаллаш осон 
эмас. Уламолар илм олишни игна билан 
қудуқ қазишга қиёслашган. Инсон ана шун-
дай бебаҳо хазинанинг соҳиби бўлишида 
биринчи устознинг ўрни беқиёс. 

Устоз ҳақида гап борганда ҳазрат Али-
шер Навоийнинг қуйидаги байтларидан 
ошириб бирор сўз айтмоқ мушкулдир: 

Ҳақ йўлида ким сенга ҳарф ўқутмуш  
                ранж ила, 

Айламак бўлмас адо онинг ҳақин 
          юз ганж ила.

Она тилидан 1-“А” синфда ўқитувчиси 
Дилноза Парпиева – «Унли товушлар ва 
ҳарфлар», математикадан 1-“Б” синфда 
ўқитувчи Севара Шоисмоилова – «Масала 
ечиш», 1-“В” синфда муаллима Олмахон 

Абдуғаниева – «Масала ечиш», 2-“А” синф 
ўқитувчиси Малоҳат Шомуродова – «Гео-
метрик фигуралар», она тилидан 2-“Б” 
синф ўқитувчиси Санобар Тошпўлатова 
– «Ким? Нима? сўроғига жавоб берувчи 
сўзлар», ўзбек тили 2-“В” синф ўқитувчи-
си Матлуба Сиддиқова – «Шахс ва нарса 
номини билдирган сўзлар», ифодали 
ўқишдан 2-«Ə» синф муаллимаси Фотима 
Йўлдошбекова – «Тісіңді күте біл», мате-
матикадан 3-«Ə» синф ўқитувчиси Барно 
Анорметова – «Білімділер сайысы», ўзбек 
тилидан 3-«А» синф ўқитувчиси Шоира 
Болтабоева – «Бош келишикдаги отлар», 
математикадан 3-“Б”, “Ə” синфларда муал-
лима Дилбар Холиқулова – «Сайыс саба-
ғы», қозоқ тилидан 4-«Ə» синфда муалли-
ма Хуморой Имомалиева – «Атау септік», 
ифодали ўқишдан 4-«А» синфда ўқитувчи 
Дилором Абдиғаниева – «Беминнат ёр-

дамчилар», ўзбек тилидан 4-“Б” синфда 
муаллима Муқаддас Абдусодиқова – “Феъл 
– сўз туркуми” мавзуларида дарс ўтишди.

Ҳафталик сўнггида 3-«Ə» синф томони-
дан “Қиш маликаси” кўрик-танлови уюш-
тирилди. Тадбирни синф раҳбари Барно 
Анорметова жозибали ҳамда қизиқарли 
уюштириб, олиб борди. Ўқувчилар бу тан-
ловда ўзларининг эпчилу чаққонлигини, би-
лағонлигини намоён этишди. Тадбир барча 
иштирокчиларга кўтаринки кайфият ба-
ғишлади. Ўқитувчилар, ота-оналар мамнун 
бўлишди. Байрам якунига кўра, иштирокчи 
ўқувчилар Кавсар Низомтоева ва Раёна 
Илҳомтоева «Қиш маликаси» унвонига са-
зовор бўлишди.

Дилсўз ЭРГЕШОВА, 
89-сонли “Қайнарбулоқ” 

мактабининг муаллимаси.
Тасвирларда: тадбирдан лавҳалар.

ҲАФТАЛИК ИҚТИДОРЛАРНИ 
НАМОЁН ЭТДИ

Таажжубли жиҳати шуки, 
биз шартнома асосида обуна 
бўлганимиз туфайли январь 
ойининг саккизта сонини олиб 
ўқидик. Таҳририятга ташаккур!

Биз, устозлар учун шартно-
ма орқали имтиёзли баҳодаги 
обуна ҳар томонлама мақбул. 

Чўрноқ қишлоғидаги Айтжанов 
номли мактабимиз жамоаси 
қатор йиллар давомида “Жа-
нубий Қозоғистон” рўзномаси-
ни шартнома асосида имтиёз-
ли баҳода ўз вақтида олиб 
ўқимоқда. Мен ва мактабимиз 
касаба уюшмаси қўмитаси 

раиси Ҳуррият Абутолипов 
обунага масъулмиз. Барча 
ўқитувчилар суюкли, қадрдон 
нашримизни ардоқлаб ўқий-
миз. 

Таҳририят жамоасига ижо-
дий ишларида зафар, бахт-
саодат тилаб қоламиз.

Наргиза ИСМОИЛОВА,
Айтжанов номли

мактаб муаллимаси.

Обуна – 2024 ҲАР ТОМОНЛАМА МАҚБУЛ 
“Жанубий Қозоғистон” газетасининг январь ойи сон-

ларидан бирида рўзномага почта орқали обуна бўлган 
Кентов шаҳар мактаблари шикояти билан танишдим.

Янги Қозоғистонни бирга барпо этамиз!

Сўзоқ қишлоғидаги Нурму-
ҳаммад Болтабоев раҳбарлик 
қилаётган А. Навоий номли мак-
табда 40 йил мобайнида сама-
рали меҳнат қилган ўзбек тили 
ва адабиёти ўқитувчиси, мар-
ҳум Собирхон Абсодиқов номи-
даги синф тантанали очилди.

Тарбиявий ишлар бўйича ди-
ректор ўринбосари Султонбой 
Рўзиматов ташаббуси билан бош-
ланган ушбу хайрли ишга Азизжон 
Собирхон ўғли, устозлар Муҳаббат 
Валижонова, Мақсуда Файзуллае-
ва, Зулфизар Тожиева, Шаҳризод 
Жуманазарова ва бошқалар муно-
сиб ҳисса қўшдилар. 

Тадбирда Туркистон шаҳри-
дан ташриф буюрган меҳмон-
лар – Мирзахон Адҳамов, Қодир 
Аҳмедов, Дилбар Бектемирова, 
Дилдора Абсодиқова ва бошқалар 

сўзга чиқиб, шогирдларнинг мар-
ҳум устозлари олдидаги муқаддас 
бурчи адо этилганлиги ҳамда тад-
бирнинг тарбиявий аҳамиятини 
таъкидлаб, мактаб маъмурияти, 
ташаббускор ҳомийларга миннат-
дорчилик билдирилди. 

Ш. МАДАЛИЕВ.

Тасвирларда: тадбирдан лав-
ҳалар.

Муаллиф суратга олган.

УСТОЗ  НОМИДАГИ 
СИНФХОНА 

Қорачиқ қишлоғидаги “Жасмин” бошланғич мактаб 
ва болалар боғчасида атоқли шоир Муқағали Мақа-
таевнинг 93 йиллигига бағишланган тадбир ўтди.

Унда Саврон тумани қишлоқлари таълим муассасалари 
жамоалари иштирок этди. Кеча доирасида уюштирилган тан-
ловда “Қорачиқ -1”, “Мадина”, “Туркистон – Байтерек”, “Алтын 
ғасыр», «Нур шапағат», «Шұғыла», «Ақжайық» ҳамда бизнинг 
“Жасмин” жамоамиз вакиллари иштирок этди. Болалар уч 
босқич бўйича ўзаро беллашиб, шоир ҳаёти ва ижодига оид 
билимларини синовдан ўтказишди. Ҳакамлар ҳайъати қаро-
рига кўра, иккита биринчи ўринни “Туркистон – Байтерек”, “Ақ-
жайиқ” ҳамда иккинчи ўринни “Алтын ғасыр”, учинчи ўринни 
“Жасмин” жамоаси эгаллади. 

Жамоамиз вакили, тарбиячи Назокат Шарипова ушбу тад-
бирда теран билими ва фаоллиги билан ажралиб турди. 

Шоира ПОЧЧАХОН қизи, услубиятчи.

Суратда: тадбирдан лавҳа.

М. Мақатаев таваллудига 93 йил

“ЖАСМИН”ДАГИ
ЖОЗИБАЛИ ТАДБИР

Ким ёр анга илм, толиби илм керак, 
Ўргангали илм толиби илм керак!
Мен толиби илму толиби илме йўқ, 
Мен бормен илм толиби – илм керак.

Заҳириддин Муҳаммад Бобур.

14 ФЕВРАЛЬ �  БУЮК ШОИР
ВА ОЛИМ, МАШҲУР ДАВЛАТ 

АРБОБИ ЗАҲИРИДДИН МУҲАММАД 
БОБУР ТУҒИЛГАН КУН

«БОБУР ФЕЪЛИ – САЖИЯСИГА КЎРА, 
ЦЕЗАРГА ҚАРАГАНДА СЕВИШГА АРЗИГУ-
ЛИКДИР. УНИНГ МАНГЛАЙИГА ЮКСАК ФА-
ЗИЛАТЛИ ИНСОН ДЕБ БИТИБ ҚЎЙИЛГАН».

Эдуард ХОЛДЕН, 
инглиз тарихчиси.

«БОБУР ДИЛБАР ШАХС ЭДИ. УЙҒОНИШ 
ДАВРИНИНГ АЖОЙИБ СУЛТОНИ, КУЧЛИ, 
ТАДБИРКОР КИШИ БЎЛИБ, САНЪАТНИ, АДА-
БИЁТНИ, ГЎЗАЛЛИКНИ СЕВАРДИ».

Жавоҳарлаъл НЕРУ. 
«Ҳиндистоннинг кашф 
этилиши» китобидан.

«…У турли фазилатлар билан бе-
занган ва мақтовли хислатларга эга 
бўлган бир подшоҳ эди. Ушбу барча 
фазилатларидан шижоат ва мурув-
вати устун турарди. Туркий шеърни 
Амир Алишердан кейин ҳеч ким Бо-
бур даражасида ёзган эмас».

Мирзо Муҳаммад ҲАЙДАР, 
«Тарихи Рашидий»дан.

РУБОИЙЛАР
Ҳар кимки вафо қилса, вафо топғусидур,
Ҳар кимки жафо килса, жафо топғусидур,
Яхши киши ёмонлиғ кўрмагай ҳаргиз,
Ҳар кимки ёмон бўлса, жазо топғусидур!

***
  Тақдир юки бошимга балолиғ бўлди,
  Ҳар неники айладим хатолиғ бўлди,
  Ўз юртни қўйиб Ҳинд сори юзландим,
  Ё Раб, нетайин, бу не юз қаролиғ бўлди.

***
Жондин сени кўп севармен, эй умри азиз,
Сондин сени кўп севармен, эй умри азиз,
Ҳар неники севмак ондин ортиқ ўлмас,
Ондин сени кўп севармен, эй умри азиз.

БОБУР.


